
Լրացավ ականավոր բոլշևիկ-հեղափ ոխ ական, Անդրկովկասի կուսակցա-
կան, պետական նշանավոր գործիչ, մարքսիստ գրականագետ, պատմարան, 
Հայկական ՍՍՀ ԳԱ ակադեմիկոս, սոցիալիստական աշխատանքի հերոս Աո-
տաշես Կարին յանի ծննդյան 1 ՕՕ-ամյակրւ 

Արտաշես Բալասիի Կարինյանը ծնվել է 1886 թ. նոյեմբերի 2 4 ֊ ի ն , Բա. 
քու. բադ արի Բալախանի արվարձանումւ Նրա հայրը երկար տարիներ աշխա-
տել է երկրամասի արդյունաբերական խոշոր կենտրոնում՝ Բաքվի նավթար-
դյունաբերության մեջ։ նախնական կրթությունր ստացել է հայրենի քաղա-
քում։ Ականատես է եղել դարասկզբին Բաքվում ծավալված պրոլետարական 
'եղավւոխական շարժումներին, մայիսմեկյան փոթորկոտ ցույցերին ու մայով-

կաներին, 1904 թ. քաղաքական խոշոր գործադուլին։ Բազմազգ պրոլետարիա-
տի քաղաքական պայքարն իր բարերար ազդեցությունն է թողնում պատանի 
Արտաշեսի գաղափարական-քաղաքական դաստիարակության վրա։ Ռուսաս-
տան յան աոաջին ժողովրդական հեղափոխության նախօրեին, Բաքվի առաջին 
դիմււադիայի սան, տասնիննամյա Արտաշես Կարինյանը նետվում է ուսանող 
երիտասարդության հեղափոխական շարժումների հորձանուտը, գործուն մաս-
նակցություն ցուցաբերում աշակերտական «Նաբատ» ալմանախի հրատարա-
կությանր։ 1906 թ. «Բրուտ» ծածկանունով լույս է տեսնում նրա գրական երա-
խայրիքը՝ ոԳրականությսւն և կյանք» գրական ագի տական-հրա պա րակախ пи ա-
կան գրքույկը, որը նվիրված էր պրոլետարական գրականության հիմնադիր 
Մաքսիմ Գորկու «Հովեկներ» պիեսի արժեքավորմանը։ Հետագայում նա բազ-
միցս անդրադարձել է Մաքսիմ Գորկու ստեղծագործություններին, ըստ ար-
ժանվույն գնահատել դրանք, դարձել նրա երկերի պրոպագանդիստն ու գաղա-
փարների տարածողը։ 

1905—1907 թթ. բոլշևիկյան հայ մամուլում, հատկապես «Կայծ» և «Զայն» 
թերթերում, Լև ո ն Բրուտ յան ստորագրությամբ, լույս են տեսնում նրա «Մեր նո-
րագույն անարխիստները», «Մի կուսակցության էվոլյուցիայի մասին» (ընդ-
դեմ էսեռների) և այլ հոդվածները։ «Մեր նորագույն անարխիստները» հոդ-
վածում նա քողազերծում է կովկասյան անարխիստներին և նրանց արյունա-
կից ու համախոհ դաշնակցականներին։ 1906—1910 թթ. И. Կարինյանը սո-
վորել է և ավարտել Պետերբուրգի համալսարանի իրավաբանական ֆակուլտե-
տը։ 1907 թ. շատ բախտորոշ եղավ նրա կյանքում։ Այն ժամանակ, երբ հեղա-
փոխության վայրէջքի մթնոլորտում մտավորական հեղափոխական սոցիալ-
ղեմ ոկրատների մի մասը սկսեց հարել հակամարքսիստական այլևայլ հո-
սանքների, Արտաշես Կարինյանը Բաքվում մտավ բոլշևիկների կուսակցության 
շարքերը, դարձավ համողված լենինյան։ 1907-ին նա անձնապես ծանոթա-
ցավ և գաղափարական բարեկամություն հաստատեց հավատարիմ լենին յա՛ 
ներ Նտեփան Շ ահում յանի, Սուրեն Սպանդար յանի, Ալյոշա Ջափարիձեի, Վ[ա-
դիսլավ Կասպարովի, Իվան Ֆի ոլետովի, Սարդիս Կասյանի, Մեշադի Ազիզ-
բեկովի և այլ աննկուն բոլշևիկների հետ։ Սկսեց ակտիվ աշխատակցել Բաքվի 
բոլշևիկյան մամուլին՝ «Բակինսկի ոաբոլի», «Գուդոկ» և այլ թերթերին։ 
1907-ին կովկասցի մի խումբ համալսարանական ուսանողների հետ միասին 
Արտաշես Կարին յանին բախտ վխճակվեց Ֆինլանդիայի Տերիոկի (այժմ Զելե-

նոգորսկ) քաղաքում տեսնել և լսել մեծահանճար առաջնորդ Վլադիմիր Իլյիչ 
Լենինին-. "Լսելով Լենինին, — գրել է նա, —մենք տեսանք և համոզվեցինք. որ 
նոււնիսկ (՛ընթացիկ մոմենտի]! մասին կարդացած իր զեկուցման մեջ ակա-
նավոր հեղափոխական տրիբանը միաժամանակ շատ խոհուն գիտնական էր. 
որի զեկուցման թե' կուռ հյուսվածքը և թե' մեթոդոլոգիան մեզ՝ երիտասարդ 
մարքսիստներիս համար շատ և շատ ուսանելի են։ Մոտավորապես երեք ժամ 
խոսեց Լենինը, և մենք լսում էինք անհագ ուշադրությամբ, Բոլոր փաստերը 
նրա զեկուցման մեջ կապակցված էին միմյանց հետ և նորից Հաստատում էին 
գալիք հեղափոխական նոր բեկումների անխուսափելիությունը»1« 

Վ. Ի. Լենինին երկրորդ անգամ նա տեսել և լսել է փետրվարյան հեղափո-
խությունից հետո, 1917 թ. ապրիլին, Ֆի ն լան դա կան կայարանի հրապա-
րակում ։ 

Ինչպես տեղատվության, այնպես էլ նրան հաջորդած բանվորական հե-
ղափոխական շարժման նոր վերելքի ժամանակաշրջանում, առաջին համաշ-
խարհային պատերազմի տարիներին, 1917 թ. փետրվարյան բոլրժ ուադեմ ո-
կրատական և Հոկտեմբերյան սոցիալիստական մեծ հեղափոխության, ինչպես 
և Անդրկովկասում սովետական իշխանության հաստատման համար մղած 
պայքարում Ա. Կարինյանը եղել է առաջին գծում, պրոպագանդել է մարքսիս. 
տա կան-լենին յան գաղափարները, հրապարակախոսական ակտիվ գործունեու-
թյուն է ծավալել, դասախոսութ յուններով և զեկուցումներով հանդես է եկել 
բանվորական ժողովներում, նեցուկ դարձել բոլշևիկյան մի շարք պարբերա-
կանների, այդ թվում՝ մարքսիստական «Սոր խոսքа հանդեսին, «Սոցիալ-դե-
մոկրատ», «Պ այքար» և այլ թերթերին։ 

Արտաշես Կարին յանի կենսապատումի, հատկապես ժուռնալիստական-
հրապարակախոսական գործունեության ուշագրավ էջերից է Բաքվի Ժամա-
նակաշրջանը։ 1910-ին ավարտելով համալսարանը, նա վերադառնում է իր 
ծննդավայրը, շարունակում հեղափոխական պայքարը։ ՛Սրա ժուռնալիստական 
գործունեության հետ սերտորեն առնչվում է 1911 թ. նոյեմբերիդ մինչև 
1912 թ. հունվարը Բաքվում Ստ. Շահում յանի խմբագրությամբ լույս տեսած 
մարքսիստական հայերեն առաջին լեգալ հանդեսը՝ «Նոր խոսքը»։ Կապ հաս-
տատելով այդ ժամանակ բանտում գտնվող Ստ. Շահում յանի հետ, Ա. Կա-
րինյանը «Նոր խոսքը» վարում է բոլշևիկյան դիրքերից։ Նա ամեն բան անում 
է հայերեն բոլշևիկյան միակ պարբերականը պահպանելու, պրոլետարիատի 
գաղափարախոսության ամբիոն դարձնելու համար։ նա ոչ միայն հանդեսի 
խմբագրական կոլեգիայի անդամ էր, նրա քարտուղարը, այլև հիմնական հոդ-
վածների հեղինակներից։ «Նոր խո и քում» են լույս տեսել Ա. Կարինյանի <гԳյու-
ղացին ռուսահայ գրականության մեջ» (1911, № 1—2, 1912, № 5—6), «Գծեր 
արևմտահայ գրականությունից. Ջ"Հրասլ։ Պարթևյան, Շահան նաթալի» (1912, 
•Л? 3— 4), գրաքննադատական էսքիզներ՝ գրախոսականներ, նվիրված 1Լահան 
Տերյանի և Հակոբ Հակոբյանի բանաստեղծությունների ժողովւսծո ւներին; 
Դրանք մարքսիստական հայ գրականագիտության առաջին գործերից են։ 

Ա. Կարինյանը «նոր խոսքին» իր աշխատակցությամբ որոշակի ավանդ է 
ներդրել բոլշևիկյան հայ ժուռնալիստիկայի անդաստանում, ճանաչում գտել 
հեղափոխական պրոլետարիատի և հրապարակախոսների շրջանում։ Ռոլսաս-
յոանի և Անդրկովկասի, այդ թվում՝ Հայաստանի աշխատավորության հեղա-
փոխական դաստիարակության և հ ամ ախմբվածո։ թ յան, մարքսիղմ-լենինիղմի 
տարածման գործում մեծ դեր է խաղացել լենինյան (էՊրավդան», որի առաջին 
համարը լույս է տեսել 1912 թ. ապրիլի 22-ին (մայիսի 5-ին)։ Հայ անդրանիկ 
պրավդիս տներից է և Արտաշես Կարինյանը։ 1.913 —1914 թթ. «Պրավդայում» 
հրատարակած իր հողվածներով նա ճշմարտացիորեն արտացոլել է երկրամա-
սի հասարակական-քաղաքական կյանքը, պաշտպանել գրականության ժոդո-
վրրդայնության և քննադատական ռեալիզմի սկզբունքները։ 

1 ձին բոլշևիկների հիշողությունները, գիրք երկրորդ, երևան, 1961, էշ 34։ 

է՚Պ րավ գա յո։ մ» են լույս տեսել Ա. Կարին յանի «Ռեալիզմի վերածնունդով 
(տե՛ս ոՊուտ Պրավդի», 26 հունվարի 1913, ստորագրությունը՝ Մ. Կալինին), 
(՛Ս՛արսիս Գորկու «Հեքիաթները» (23 փետրվարի, ստորագրությունը՝ Մ. Կա-
լինին), էք Բանվորի գրադարան» (30 մարտի), «Բաքվի գործ ագուլը և ազգային 

հարցը» ("Տրուդովայա պրավդա», 
4 հու/իսի 1914) և այլ արժե թավոր 
հողվածները/ 

Հայաստանում մարքսիղ մ-լե-
նինիդմի գաղափարների պրոպա-
գանդման գործում մեծ երախտիր 
ունի կրթված մարքսիստը։ «Պայ-
քար», «Սոցիալ-դեմոկրատ», 
«Բանվորի կոիվյ», «Բանվորի 
իասքը», гг Տեղեկատու», «Կարմիր 
դրոշակ», էէկոմունիստ» (Մոսկվա) 
և այլ պարբերականներում նա 
բեղմնավոր գործունեություն Է 
ծավալել• Գտնվելով հեղափոխա-
կան իրադարձությունների հոր-
ձանուտում, քայլ աո քայլ հետևել 
Հ քաղաքական կյանքին՝ հրապա-
րակախոսության նյութ դարձնե-
լով հեղափոխական դեմոկրատ-
ների ազատատենչ գաղափարնե-
րը, ռուսական երեք հեղափոխու-
թյունների նշանավոր իրադարձու-
թյունները, բոլշևիկյան կուսակ-
ցության ստրատեգիական և տակտիկական խնդիրները, ականավոր հեղափո-
խականների սխրանքները։ 

Ա. Կարին յանի հեղափոխական գործունեությունը, հատկապես Բաքվի 
բոլշևիկյան կազմակերպության շարքերում, աննկատ չմնաց ցարական պահ-
նորդության տեսադաշտից։ 1913 թ. նա մի խումբ բանվոր հեղավէոխականների 
ու բոլշևիկների հետ միասին ձերբակալվում Է և բանտ նետվում, իսկ հետո 
արտաքսվում Կովկասի սահմաններից հինգ տարի ժամանակով։ նա աքսոր-
վում Է Յարիցին (այժմ Վոլգոգրադ), որտեղից անցնում Է Պետերբոլրգ և այն-
տեղ մնում մինչև 1917 թ. փետրվարյան հեղափոխությունը։ ՌՍԴԲԿ Պետրոգրա-
գի կոմիտեի հանձնարարությամբ 1917-ի աշնանը Արտաշես Կարինյանը վե-
րադառնում 4 Բաքու, պայքարում Է երկրամասում սովետական կարգերի հաս-
տատման ու ամրապնդման համար։ Ստ. Շահում յանի և Ա. Ջավւարիձեի առա-
ջարկությամբ նշանակվում Է ռուսերեն լեզվով հրատարակվող Բանվոր, զին-
վոր և նավաստի պատգամավորների Բաքվի խորհրդի «Տեղեկատուի» գլխա-
վոր խմբագիր, ընտրվում Լ Բաքվի խորհրդի գործկոմի անդամ։ «Տեղեկատուն» 
խոշոր դեր Է խաղացել սովետական իշխանության առաշին դեկրետների ու մի-
ջոցառումների պարզաբանման, Բաքվի բազմազգ պրոլետարիատի դասակար-
գային համերաշխության և համախմբման գործում։ 

Արտաշես Կարին յանի հեղափոխական գործ՛ունեության լուսապսակն Է 
կազմում 1918 թ, Ստ. Շահում յանի գլխավորած Բաքվի հերոսական կոմունայի 
արդարադատության կոմիսարի պոստում կատարած աշխատանքը։ Բաքվի կո-
մունան Անդրկովկասի ժոզովուրդների բարեկամության և համ ախմբվածոլ-
թյան լուսատու ջահն Էր, մեծ Հոկտեմբերի գաղափարների կենդանի մարմնա-
վորումը; Արտաշես Կարինյանը Ստ. Շահում յանի, Ա. Ջտփարիձեի, Մ. Ազիզ-
բեկովի, Ի. Ֆիոլետովի, Գ. Կորգանովի (Ղորղանյան) և մյուս կոմիսարների 
հետ միասին մշակում Է կոմունայի սոցիալիստական օրենսդրական ակտերը, 
հետևում սոցիալիստական օրինականության պահպանմանը, լենինյան ցու-

ցումների կատարմանը, գործուն մասնակցություն ցուցաբերում ներքին և 
արտաքին թշնամիների դեմ մղվող պայքարին։ 

Կոմունա էի ժամանակավոր անկումից հետո Արտաշես Կարինյանը է91Տ — 
1920 թթ. աշխատել Է Մոսկվայում՝ ՌՍՖՍՀ-ի ազգությունների ժողովրդական 
կոմիսարիատին Կից հայկական գործերի կոմիսարիատում, խմբագրել Է «Կո-
մունիստ» շաբաթաթերթը, հրատարակչական բեղմնավոր գործուն Լ ություն 
ծավալել։ Մարքսիստական այդ պարբերականում և «Բանվորի խոսքումч են 
(Բաքու) լույս տեսել նրա «Վերջին պայքարը», շԱնգլիական իմպերիալիզմը և 
Արևելքը», «Հայ լիբերալները և Տ աճկահա յաստանը», «Տաճկահա յաստանը և 
հեղափոխական սոցիալ-դեմոկրատիան», «Տ աճկահա յաստանը և եվրոպական 
իմպերիալիստները» և այլ հոդվածները։ 

1919 թ. մայիսից մինչև սեպտեմբերը Ա. Կարինյանի խմբագրությամբ 
Մոսկվայում հրատարակվել Է ՌՍՖՍՀ ազգությունների ժողկոմատին կից հայ-
կական գործերի կոմիսարիատի օրգան «Կարմիր դրոշակ» թերթը։ տՀրանտՈ, 
«Լինչ», «Ա. Կ.1>, «Ջոն» և այ/ ստորագրություններով լույս են տեսել Կարին-
(անի բազմաթիվ հոդվածներ, այդ թվում՝ «Անդրկովկասի արդի կացությունը», 
«Բրեստ և Վերսալ», «Անկախ Հայաստան», «Հայ ժողովրդի թշնամիները9, 
<гԿովկասյան պրոլետարիատի պարագլուխները», «26 կոմիսարների հիշատա-
կին» և այլն։ 

Արտաշես Կարինյանը Անդրկովկասում սովետական իշխանության հաս-
տատման համար մղած պայքարի ակտիվ ջաաաղովներից Է, պրոլետարական 
ինտերնացիոնալիզմի համոզված պաշտպան։ նրա հրապարակախոսությունը 
ներծծված Է հւս ւրենասիրության և ժողովուրդների բարեկամության գաղա-
փարներով։ 

1921 թ. Հա։քկ(բ)կ Կենտկոմի կազմբյուրոյի որոշմամբ Ա. Կարինյանը 
и ոբիւիզացմում և ուղարկվում Է Հայաստան, Ալ. Մյասնիկյանի գլխավորած 
Սովետական Հայաստանի առաջին կառավարության կազմում ստանձնում 
արդարադատության ժողկոմի պաշտոնը։ 

1921 — 1922 թթ. Հայաստանի կոմկուսի Կենտկոմի և Հայկական ՍՍՀ 
ժողկոմխորհի որոշմամբ եղել Է արտասահմանում՝ Թուրքիայում և Ամերիկայի 
Միացյալ նահանգներում, ծանոթացել Է հայկական գաղթօջախներին՝ հա-
մայնքներին, աշխատանք Է կատարել սվւյուոքահայության շրջանում•• Հետա-
գայում աշխատել Է կուսակցական-սովետական ղեկավար մարմիններում՝ է>դձ[ 
Է Հայաստանի Կենտգործկոմի նախագահի տեղակալ (1923—1924), նսւիւադահ 
(1924 —1928), ՀամԿ(բ)Կ Անդրերկրկոմի պատմության- ինստիտուտի դիրեկ-
տորի տեղակալ (1932—1933), Հայկական ՍՍՀ լուսժողկոմի տեղակալ (1933— 
1934)։ Խմբագրել Է «նոր ուղի», «Անդրկովկասի ժողովրդական տնտեսությունи 
հանդեսները։ Արտաշես Կարինյանը բազմիցս ընտրվել Է Հայաստանի կոմկուսի 
Կենտկոմի անդամ, ՀՍՍՀ Կենտգործկոմի և Անդրկենտգործկոմի նախագահու-
թյան կազմում, եղել Է ՀԿԿ Կենտկոմի բյուրոյի անդամ։ 

1940-ական թթ. սկսած Արտաշես Կարինյանը, իբրև գրականազետ-պատ -
մաբան փոխադրվում Է գիտական աշխատանքի, արգասավոր գործունեություն 
ծավալում Հայկական ՍՍՀ գիտությունների ակադեմիայում՝ սկզբում Մ. Արեո-
յանի անվան գրականության, իսկ հետո՝ պատմության ինստիտուտներում։ 
1956 թ. ընտրվել Ւ, Հայկական ՍՍՀ ԳԱ իսկական անդամ, եղել կ ՀՍՍՀ 4Ա 
հասարակական գիտությունների բաժանմունքի ակադեմիկոս֊քարտոլդար 
(1960—1963), ԳԱ վիցեպրեզիդենտի պաշտոնակատար (1963—1965), Ս11ՀՄ՝ 
Մինիստրների խորհրդին առընթեր գրականության և արվեստի բնագավառում 
Լենինյան մրցանակներ շնորհող կոմիտեի անդամ։ նրան շնորհվել Ւ, գիտություն 
վաստակավոր գործչի կոչում (1961), պարգևատրվել Է Լենինի երկու, Աշխա-
տանքային Կարմիր դրոշի, Հոկտեմբերյան հեղափոխության շքանշաններով։ 
Հեղափոխական շարժումներին մատուցած ծառայությունների և գիտության 
զարգացման գործում ներդրած ծանրակշիռ ավանդի համար 1976 թ. Արտաշես 
Կարին յանին շնորհվել Է սոցիալիստական աշխատանքի հերոսի կոչում։ 

Արսէաշես Կարինյանը Ստ. Շահում յանի, Ս. Սպանդար յանի, Ա. Մյասնիկ֊ 
յանի ե այլոց հեյռ մի ասին հանդիսանում Է հայ մարքսիստական գրաքննա-
դատության հիմնադիրներից մեկը։ նա նշանավոր գրականագետ և պատմաբան 
Էր, Հայ հասարակյսկան մտքի պատմության խոր գիտակ։ Սկսած իր «Գրակա-
նություն և կյանք» հոդվածից, որը հրատարակվել Է 1906 թ. մինչև մահից 
աո աչ լայս .տեսած «կողովուրդների եղբայրության դրոշի ներքո» ստվար ժո-
ղովածուն և այլ գրքույկներն ու հոդվածները, Ա. Կարինյանը հրապարակել Է 
ավելի քան 430 մեծ ու փոքր մենագրություն, հոդված, ակնարկ, հուշ, գրախո-
սություն, .որոնք յոոդորվւ՚յծ են գիտականության, ճշմարտության, լենինյան 
կուսակցականութ յան և սկզբունքայնության ոգով։ նրանք փաստական հա-
րուստ նյութ և ընդհանրացումներ են պարունակում, աչքի են ընկնում ինքնա-
տիպ եզրահանգումներով, կրում են ժամանակի կնիքը։ 

Լայն ու համակողմանի են Ա. Կարին յանի գիտական, ժուռնալիստական֊ 
հրապարակախոսական գործունեության շրջանակները։ նրա հոդվածներն ու 
աշխատությունները նվիրված են հայ հասարակական֊քաղաքական մտքի և 
մամուլի պատմությանը, հեղափոխական շարժումներին և կոմունիստական 
կաղմակեյալությունների գործունեությանը, ռուս գրականությանը ու համաշ-
խարհային մշակույթին, հայ-ռուսական հարաբերություններին, ժողովուրդների 
եղբայրությանն ու բարեկամությանը, կոմունիստական շինարարությանը, 
մ արքսիդմ֊լենինիղմին։ 

Կարինյանը հայ ժողովրդի հեղափոխական պայքարի, սոցիալիստական 
հոյակապ վերափոխությունների գործուն մասնակիցն Է և տարեգիրը։ նա ան-
մոռաց էջեր Է թողեք Անդրկովկասի բոլշևիկյան մամուլի պատմության մեջ, ղե-
կավար մ ասնակցոլթյուն ցուցաբերել մարքսիստական հայ մամուլի ձևավոր-
ման ու զարգացման հույժ կարևոր գործին։ Իբրև ժուռնալիստ-հրապարակախոս 
արձագանքել Է ժամանակի իրադարձություններին։ Արտաշես Կարինյանի գըր-
չին են պատկանում «Հայաստանի ապագան» (1919), «Ալ. Մարտունի-Մյաս֊ 
նիկյան» (1925), «Հայ ազգայնականների ուղին» (1926), «Դեմքեր և դեպքեր», 
(1928), «Դաշնակցությունը և իր զինակիցները» (1931), «Անտոն Չեխով» 
(1954), «Գրական արձագանքներ» (1955), «Ակնարկներ հայ պարբերական 
մամուլի պատմության» (հ. 1—2, 1956, 1960), «Գրական-քննա դատ ական 
հոդվածներ» (1962), «Հ ովհաննես Թուման յան» (1971), «Եղիշե Չարենց» 
(1972), «Մամուրյանը մշակույթի պատմության մասին» (1973), «Ժողովուրդ-
ների եղբայրության դրոշի ներքո» (1976) և այլ աշխատություններ։ 

Մեծ Է նրա վաստակը հայ-ռուսական հարաբերությունների, ռուս ժողո-
Վըրդի առաջատար դերի, Բաքվի կոմունայի և նրա ղեկավարների՝ Ստ. Շա-
հում յանի, Ա. Ջափարիձեի, Մ. Ազիղբեկովի, Ի. Ֆիոլետովի, Յա. Զեվյինի և 
մյուս կոմիսարների հեղափոխական գործունեության լուսաբանության ասպա-
րեզում: Հայ ժողովրդի նոր և նորագույն շրջանի և Հայաստանի կոմկուսի 
պատմության մի շարք հարցեր Ա. Կարինյանը քննարկել Է «Իմպերիալիստա-
կան պատերազմը և Հայաստանը», «Հեղափոխական և ազգային շարժումները 
Անդրկովկասում 1905-ին» և այլ աշխատություններում։ նա առաջիններից 
մեկն Է եղել, որ ձեռնարկել Է լեգենդար հեղափոխական Կամոյի (Սիմոն Տեր-
Պետրոսյանի) կենսապատումը ստեղծելու։ «Կսւմո» ակնարկում, որ առաջին 

անգամ լույս Է տեսել 1958 թ., Կարինյանը գրում Է, որ 1919-ին Մոսկվայում 
իր խնդրանքով Կամոն պատմել Է հուշերը, իսկ ինքը գրի Է առել, շուրջ 180 
Էջ։ «Ես աշխատում Էի վերարտադրել նրա պատմությունը,— գրում Է Ա. Կա-
րինյանը,— առանց «նախշելու» կամ գեղազարդելու, ճշտիվ արձանագրում Էի 
միմիայն նրա խոսքերը և մերթ ընդ մերթ հարցեր տալով պարզում անորոշ 
մանրամասները կամ հպանցիկ խոսքերը։ 



հ>. Հ. Բարսեղյաև 

Հետագայում այդ թերթիկները կորան և անհետացան ինձնից անկախ 
պատճառներովւ՝-։ Թեև նա կորցրել է իր գրառումները, բայց շուրջ չորս տաս֊ 
նամ/ակ անց նա կրկին անդրադարձավ այդ թեմային և գրեց իր արժեքավոր 
հուշ-նովելներից մեկըг Արտաշես Կարին յանի գի տական-հրապարակախոսա-
կան գործունեության մեջ գերակշիռ է գիտության, գրականության, մշակույթի 
պրոպագանդան։ Նա նույն հաջողությամբ գրել է Ամիրդովլաթի և Ալիշեր Նա-
վոյիի, Անտոն Չեխովի և Մովսես Արազռւ, Ջորջ Բայրոնի և Գրիգոր Ըոհրապի, 
Ալեքսանդր Գրիբոյեդովի և Գրիգոր Արծրունու, Չարլզ Դիկկենսի և Դրաստա֊ 
մատ Տեր-Սիմ ոն յանի, էմիլ Վերհարնի և էգգար Շահինի, Միքայել Նալբանդ֊ 
(անի և Տարաս Շևչենկո յի, Ռոմ են Ռոլանի և Ատենկա Ռազինի և ուրիշ շատ ու 

շատերի մասին։ Նա միևնույն բանիմացությամբ գրել է 
ա դրբեջան ա Լ ան պոե-

զիայի անթոլոգիայի և Անատոլ Ֆրանսի, Գերցենի և Սաբիրի, Մարատի և 
Կորնեյ Տուկովսկու, Շեքսպիրի և Պուշկինի, հեթանոս հայերի և Ա. Ռադիշլևի, 
«Հյուսի и ափ այլ» հանդեսի և Մարտիրոս Աարյանի, Րաֆֆու և Օսկար Ոլայլդի 
մասին։ Հրապարակախոսական ժանրերից Կարինյանը ամենից շատ օգտագոր-
ծել է գրախոսությունը։ Նա ավելի քան 100 գրախոսության հեղինակ է։ Իսկ 
թե քանի նիշով են հաշվվում նրա կարդացած գրքերը, ոչ ոք, այդ թվում և ինքը, 
չէր կարող հաշվել, քանզի նա մեր երկրի եզակի գրասերներից էր։ Ա. Կարին--
յանի գրական ժառանգությունը հանրագիտարանի տպավորություն է թողնում, 
որը ամենից առաջ հեղինակի համակողմանի զարգացման, գիտական էրուդի-
ցիայի առհավատ՝\ան է։ Տասնյակ տարիներ նա անխոնջ հետևել է հասարակա-
կան֊ քաղաքական, գրական-մշակութային շարժման կենդանի ու կրակոտ իրա-
դարձություններին, բոլշևիկյան ուղղամտությամբ միջամտել նրանց ընթաց-
քիս և նպաստել սովետահայ մտավորականության առաջընթացին։ Կանգնած 
լինելով սոցիալիստական ռեալիզմի գրականության օրրանի մոտ՝ նա խոր 
բանիմացությամբ, գրականության կուսակցականության լենինյան սկզբունք֊ 
ների բարձրակետից ակտիվ մասնակցություն է ցուցաբերել նրա հիմնարար 
դրությունների մեթոդաբանական պրոբլեմների մշակմանը, հարվածել թերա-
հավատներին, տեսականորեն պաշտպանել սոցիալիստական գրականության 
իրավունքը։ Նրա գործունեության անբաժան մասն է կազմում րուրժուական 
գաղափարախոսության, դաշնակցության, մարքսիստական և լենինյան գաղա-
փարներր նենգափոխողների, ռենեգատների և ռեիգիոնիստների դեմ մղած 
անհաշտ ե հետևողական պայքարը։ 

1934 թ• լույս է տեսել Ա. Կարին յանի երկերի ժողովածուի առաջին հա-
տորը, որում զետեղված- են բոլշևիկյան մամուլում հրապարակված աւ/եւի քան 
35 'հոդված։ Հետագայում հրատարակվել են նրա «Նալբանդյանը և XIX ղարի 
60-ական թվականների ռուս առաջավոր գործիչները», «Չերնիշևսկին և պար-
բերական մամուլի մի քանի հարցեր», «Հոկտեմբերյան հեղափոխությունը և 
հայ մշակույթի ծաղկումը», «Պրավղան» նախահոկտեմբերյան տարիներին», 
1ГԱնդրկովկասի ժողովուրդների կուլտուրական համագործակցությունը»: 1962 թ. 
լույս տեսավ Ա. Կարինյանի «Գրական-քննադատական հոդվածներ» ժողովա-
ծուն։ Նրանում տեղ են գտել գիտնականի տարբեր ժամ տնակներում հրատա-
րակած այն հողվածները, որոնք քննարկում են գրական ժառանդության ս/րոր-
լեմները։ Սույն ժողովածուն Ա• Կարինյանի գրականագիտական հոդվածների 
ընտրանին է։ Աոաջին բաժնում զետեղված են նախահոկտեմբերյան շրջա-
նում բոլշևիկյան «Պրավդայում» տպագրված հոդվածները։ Այնուհետև նոր 
խմբագրությամբ, մասնակի կրճատումներով, լրացումներով և վւոփոխության-
ներով զետեղվել են «Բայրոն և Ստենդալ», «Բայրոն և Թուման յան», «Ռոմեն 
Ռոլան», «Տարաս Շևչենկո», «Ռադիշչև», «Պուշկինն այսօր», «Գոգոլի աղին՛՝, 
«Մաքսիմ Գորկի», «Միխայիլ Շոլոխով» ուսումնասիրությունները, «Աշխա-
տանքի մոտիվները սովետական գրականության մեջ», «Մ՛ Նալբանդյանը 1ւ 
60-ական թվականների ռուս առաջավոր գործիչները», «Ռուս-հայ դրական կա-

2 Տե՛ս «ձին բոլշևիկների հիշողությունները», դիրբ աոաջին, հրեան, 1959, կ; 134։ 

Պ է՛րից», «Եղիշե Չարենցի ստեղծագործական ուղին», «Հոկտեմբերյան ռևոլյու-
ցիան և Հայ մշակույթի ծաղկումը» և գրաքննադատական այլ ակնարկներ։ 

՛Կարինյանը ինչպես վերոհիշյալ, այնպես Էլ այլ աշխատություններում՜ 
չանում Է աղատվել անցյալում թույլ տված սխալ ձևակերպումներից ու գնա-
հատումներից, որոնց վրա, անշուշտ, վաղանցուկ ժամանակի կնիքն Է եղել, 
փորձում Է նորովի մեկնաբանություններ տալ, արձագանքում Է նոր ժամանակ-
ներին ե գրականագիտության արդի պահանջներին։ Առհասարակ Ա. Կարին— 
յանը իր Ժամանակի ծնունդն Է։ Նրա աշխատությունները, հատկապես գրա-
քննադատական և պատմագիտական հոդվածները, իրենց անուրանալի արժե— 
քավորությամբ, զերծ չեն թերություններից, առանձին դեպքերում՝ սխալներից, 
Կւանքի և պատմության կողմից մերժված տեսակեսւներից ու կոնցեպցիաներից։ 
Դա դդում Էր նաև. ինքը։ Այդ Է պատճառը, որ կյանքի վերջին տարիներին նա՛ 
վերանայում Էր իր գործերը, թարմացնում, պատրաստում նոր հրատարակու-
թյան։ 

1976 թ. լո։յո տեսավ «Ժ՚ողովուլւդների եղբայրության դրոշի ներքոյ) հոդ-
վածների ժողովածուն, որտեղ ղետեղված են Կարինյանի՝ սովետական մամու-
լում Հրապարակված գրաքննադատական, գիտական, հրապարակախոսական 
ակնարկները։ ՛իրքում տեղ են գտել 49 հողված, այդ թվում՝ «Բայրոն և Թու-
ման յան», 1ГԳոդոլի ուղին», «Ռուսահայ գրական կապերի պատմ ութ աւևից» , 
"Հոկտեմբերյան հեղափոխությունը և մշակույթի ծաղկումը», «Ռուսական 
տպագրության 400-ամ յակը» և այլ նյութեր։ Ժողովածուում զետեղված շատ 
նյութեր, որ քաղված են «Գրական-քննադատական հողվածներ» գրքից, հեղի-
նակի կողմից նորից են նայվել և խմբագրվել։ Կան նաև նոր հոդվածներ, ինչ-
պես, օրինակ, аՄեծ Հումանիստ-գրող Հակոբ Պարոնյանը», «Րաֆֆին և իր 
ռեակցիոն քննադատը», «Նոր Սար յանը», «Գրաստամ ատ Տեր-Սիմոնյան» և 
այլն։ 

Ակադեմիկոս Ա. Կարինյանը «Ժողովուրդների եղբայրության գրոշի ներքո» 
ժողովածուն համ արում Էր իր հրապարակախոսական և գրական-քննադատա-
կան հոդվածների ընտրանին։ Առաջին բաժնում տեղ գտած ինը այլ հոդված-
ների հետ միասին ռուսերեն լեզվով զետեղված են երեք չափազանց ուշագրավ 
հոդվածներ, որոնք նվիրված են Բաքվի 1917—1918 թթ. բոլշևիկյան մամուլի 
պատմ ութ յանը։ «Բաքվի պարբերական մամուլի բնութագրման շուրջը», «Կու-
սակցական խոսքի շարքայինները» և «1915 թվականի Բաքվփ կոմունայի օրե-
րին կուլտուրական ճակատում» հուշագրություններում, որ առաջին անգամ 
լույս են տեսել 1966 թ. Ադրբեջանական ՍԱՀ 4Ա «Տեղեկագրում», փաստական 
հարուստ նյութերի և սեփական դիտարկումների հիման վրա հյուսվել են կո-
մունայի պատմության համեմատաբար քիչ ուսումնասիրված բնագավառի„ 
կուլտուրական ճակատի դրվագները։ Բաքվփ կոմունայի գործունեության ընդ-
հանուր ֆոնի վրա բացվում են «Բակինսկի Ռաբոչի», «Բանվորի խոսք», «Տե-
ղեկատու», «Սոցիալ-դեմոկրատ» և բոլշևիկյան այլ պարբերականների հեղա-
փոխական կոչերով, ճշմարտացի խոսքով հագեցած Էջերը։ Հեղինակը խորա--
պես րացահայտել Է ականավոր Հեղափոխական, ժուռնալիստ ֊հրապարակա-
խոս և խմբագիր Ստեփան Շահում յանի անձանձիր գործունեությունը, խոշոր՛ 
ավանդը կոմունիստական շարժման և նրա մամուլի պատմության մեջ։ Հա-
ջող Է տրված Կովկասի բոլշևիկյան մամուլի պայքարը բուրժուական նացիոնա-
լիստական մամուլի, դաշնակցական, մուսավաթական գրչակների դեմ։ Արժե-
քավոր փաստեր կան Բաքվփ կոմունայի տպագիր օրգաններից «Տեղեկատու» 
թերթի և նրա խմբագիր Անաստաս Միկոյանի Հեղափոխական-ժուռնալիստա-
կան գործունեության մասին։ Բոլշևիկյան մամուլի պատմաբանները, Հատկա-
պես Անդրկովկասի պատմաբանները, տակավին ըստ ամենայնի չեն րացա-
հայտել մամուլի շարքային աշխատա կիցների և թղթակիցների ծառայություն-
ները։ Օգտակար են այդ ուղղությամբ Ա. Կարինյանի թափած ջանքերը։ Նա: 
ստեղծել Է մի շարք բանվոր Հեղափոխականների կենսապատումը, րացահայ-
տել Է նրանց Հրապարա կախ ո սա կան֊ ժուռնալիստ ական գործունեությունը։ Մ ա-
2 «Հանդես», Л' 4 

մուլի պատ մ ութ է ան հարցերը լուսաբանություն են ստացել նաև Ա. Կարին յա-
նի Պրավդանյյ նախահոկտեմբերյան տարիներին» հուշագրությունում։ ссԲայ-
րոն և Թուման յան» ակնարկում հեղինակը ցույց Է տվել Բա՛րոնի ազդեցոլ-
թւունը Հովհաննես Թուման յանի, նրա գեղարվեստական ստեղծագործություն-
ների վրա։ «Պուշկինն այսօր» ակնարկը, որ գրել Է 1949-ին, աչքի Է ընկնում 

.մտքի խորությամբ և ինքնատիպ եզրահանգումներով։ 
Շատ նորություններ կան Հակոբ Պ ա րոն յանին նվիրված աշխատության 

.մեջ: Հ. Պարոնյանը և՛ գեղագիր Էր, և' հրապարակագիր։ Նա հարազատ և սի-
րելի Էր ոչ միայն արևմտահայ, այլ նաև արևելահայ դեմոկրատական լայն 
խավերին։ Պարոն յանը հայ երգիծական գրականության ռահվիրան Է, նրա 
մտրակը միշտ շաչել Է հարստահարողների վրա։ «Րաֆֆին և իր ռեակցիոն 
քննադատը» հոդվածում ճշմարտապատում կերպով տրված Է հայ մեծանուն 
վիպասանի, հայրենասերի և հումանիստի պատմական դերը, քննադատված 

Հայկունու ավագ քահանա Եղիշե Գեղամյանի ռեակցիոն նկրտումները։ 
Ա. Կարինյանը տարբեր տարիների անդրադարձել Է Եղիշե Չարենցի գրա-

կան ստեղծագործության գնահատմանը։ 1972 թ. առանձին գրքույկով լույս Է 
.տեսել նրա «Եղիշե Չարենց (հոդվածներ և հուշեր)» ժողովածուն։ 1976-ին «ժ։։-
ղովուրդների եղբայրության դրոշի ներքոв գրքում զետեղվել Է «Եղիշե Չարեն-
ցի ստեղծագործական ուղին» ծավալուն ուսումնասիրությունը։ Նրանում հան-
գամանորեն քննարկված են Չարենցի՝ Վ. Ի. Լենինին, հեղափոխությանը, 
.ազատարար Հոկտեմբերին նվիրված բանաստեղծական շարքերը։ Չարենցի մա-
.սին իր կյանքի վերջին տարիներին գրած ուսումնասիրություններում Կարին-
յանն ազատագրվել Է 1920— 1930-ական թթ. թույլ տված իր սխալներից, վե-
րագնահատել մեր ժամանակի ամենատաղանդավոր հայ բանաստեղծին, հե-
յլափոխության երգչին։ 

Ակադեմիկոս Ա. Կարինյանը ոչ միայն նշանավոր գրականագետ Էր, ժուռ֊ 
նալիստ֊հրապարակախոս, այլև պատմաբան, հայ հասարակական-քւալաքա-
կան մտքի պատմության տեսաբան։ Նրա աշխատությունները զգալի գեր են 
խաղացել հայ ժողովրդի պատմության նոր և նորագույն շրջանի պրոբլեմների 
.գիտական լուսաբանության ասպարեզում։ Փույթ չէ, որ նրա առանձին գրույթ-
ներ սխալ են և անընդունելի։ Բայց նույնիսկ դրանք առիթ են ծառայել գիտա-
կան բանավեճերի համար, օգնել են ճշմարտության բացահայտմանը։ Ա. Կա-
րին յանի հեղափոխական, գիտական գործունեությանը բնորոշ է բուրժուական 
գաղափարախոսության, այդ թվում բոլրժոլանացիոնալիստական դաշնակ-
ցություն կուսակցության և նրա պարագլուխների դեմ մղած անհաշտ ու հետե֊ 
վողական պայքարը։ Այդ տեսակետից ուշագրավ է գիտնականի «Դաշնակցու-
թյունը և նրա զինակիցները» գիրքը, որը լույս է տեսել 1932 թ.։ Նրանում տեղ 
են գտել «Դասակարգային պայքարը և իդեոլոգիական աշխատանքի պրոբլեմ-
ները», «Հայ բուրժուազիայի իդեոլոգիական պայքարի պատմությունից», 
«Բաքվի կոմունան և դաշնակցությունը», а՛Քաղաքացիական պատերազմը Հա-
յաստանում» և այլ հոդվածներ։ Ինչ խոսք, գրանցում շոշափված որոշ հարցեր 
այժմ նորովի են պարզաբանվում։ 

Ա. Կարին յանի գրվածքներում ուրույն լուսաբանում են գտել արևմտահայ 
•հասարակական-քաղաքական կյանքի հարցերը։ Նա լավ գիտեր իր ժ ամանակի 
հայկական սփյուռքը և արևմտահայ գրականության ու մշակույթի գործիչնե-
րին։ Արևմտահայ գրականության ու հասարակական մտքի ներկայացուցիչների 

մարքսիստական գնահատման համար արժեքավոր են «Մ. Մ ամուրյանը մշա֊ 
կայթի պատմության մասին», «Արևմտահայ լուսավորիչները 1860—70 թվա-
կաններին» և այլ հոդվածները։ 

Արտաշես Կարինյանի երկարամյա գիտահետազոտական պրպտումների 
արգասիքն են «Ակնարկներ հայ պարբերական մամուլի պատմության» առա-
ջին երկու մեծադիր գրքերը։ «Ակնարկները» գիտնականի «գլխավոր գիրքն է)>: 
Առաջին հատորը, որ լույս է տեսել երեսուն տարի առաջ, 1956 թընդգրկում է 
գաղութահայ համայնքների և հնդկահայ պարբերական մամուլի նկարագրա-



Արտաշես Կարինյան 

կան ուրվագծերը։ Հատորն ունի «Նախաբան» և կազմված է հետևյալ բաժին-
ներից՝ «•Նյութեր և աղբյուրներ», «Գաղութահայ օջախները XVII—XVIII դարե-
րում», «Հայ մամուլի և հրապարակախոսության սկզբնավորողները», «Հնդկա-
հայ պարբերական մամուլը» («Ազդարար», «Շտեմարան», «Ազգասեր», сгԱզ-
գասեր արարատ յան», «/Ուսումնասեր», «Եղբայրասեր»), «Վերջաբան»։ Գիտ-
նականը պատշաճն է տվել պրոբլեմի նախորդ մշակողներին, մատենագետնե-
րին, ըստ արժանվույն գնահատել նրանց գիտական վաստակը։ Հաջող է ներ-
կայացված հայ պարբերական մամուլի սկզբնավորումը, գաղթօջախների 
(սփյուռքի) և նրանց մամուլի, խմբագիրների, տպարանների պատմությանըг-
Հատորն ամբողջությամբ վերցրած նորույթ էր։ Բայց այն զերծ չէ նաև բանա-
վեճ հարուցող ձևակերպումներից, Սյութի կրկնություններից։ «Ակնարկներ 
հայ պարբերական մամուլի պատմության» երկրորդ հատորը (1960) բովան-
դակում է Արևմտյան Եվրոպայում՝ Իտալիա յամ (Վենետիկ), Ավստրիա յում 

, (Վիենն ա) և ապա Ֆրանսիա յում (Փարիզ) XI к դարի սկզբից մինչև 70-ական 
թթ. հրատարակված հայ պարբերականների պատմությունը։ Հատորը բաց-
վում է «Գաղութահայ մտքի ներկայացուցիչները Արևմտյան Եվրոպայում XIX 
ղարի առաջին հիսնամ յակին» և «Գաղութահայ պարբերականների առաջին 
խմբագրի մտահայեցությունը» ծավալուն ուսումնասիրությամբ։ Թեև, ինչպես 
ասվեց, հեղինակի որոշ հարցադրումներ առարկություններ են հարուցում, 
բայց հատորում ընթերցողը հարուստ նյութեր է գտնում Մխիթարյանների, 
հատկապես Ղռւկաս Ինճիճյանի գործունեության վերաբերյալ։ Ղ• Ինճիճյանի 
խմբագրությամբ է 1800—1802 թթ. Իտալիա յում հրատարակվել «Տարեգրու-
թյուն» պարբերականը։ Արևմտահայ պարբերականների համակարգում, հիրա-
վի, յուրահատուկ տեղ ունեն Մխիթարյան միաբանության հրատարակություն-
ները՝ «Տարեգրություն», «Եղանակ բյուղանղյան», «Բազմավեպ», «Եվրոպա» 
և. այլն։ 

Ղուկաս Ինճիճյանն է խմբագրել նաև «Եղանակ բյուզանդյանը» (1803 — 
1820)։ Գիտնականը ստեղծել է Ղ՛ Ինճիճյանի դիմապատկերը, ըստ ամենայնի 
գնահատելով նրա խմբադրական-հրապարակախոսական գործունեությունը։ 

Հայ պարբերական մամուլի պատմության մեջ ինքնուրույն տեղ ունի 
«Բազմավեպը», որ հրատարակվում է 1843 թ. ի վեր։ Նրա առաջին խմբագիրն-
էր Գաբրիել Ա յվա զովս կին։ Ա. Կարինյանը, գրքի 138 մեծադիր էջերում, հան-
գամանորեն շարադրել է «Բազմավեպի» պատմությունը, ընդգծել նրա տեղն 
ու ղերը հայ մշակույթի, մասնավորապես մամուլի պատմրլթյան մեջ։ 

Գրքում քննարկված է փարիղահայ մամուլի՝ «Մասյաց աղավնիի», 
Ա. Մուրադյանի «Փարիզ», Ստեփան Ոսկանի «Արևելք» —«Արևմուտք» և այլ 
պարբերականների գործունեությունը։ Լավ է տրված «Արևելք» (1855—1856), 
«Արևմուտք» (1859 —1864) պարբերականների և նրանց խմբագիր Ստեփան 
Ոսկանի, նրա շուրջը համախմբված աշխատակիցների և ակտիվ ընթերցողների 
հասարակական-քաղաքական հայացքների բնութագրությունը։ 

Ա. Կարինյանի «Ակնարկներ հայ պարբերական մամուլի պատմության» 
աշխատության երկու հատորները, որ աչքի են ընկնում նյութի հարստությամբ 
I: գիտականությամբ, արժեքավոր ներդրում են հայ հասարակական մտքի,, 
մշակույթի և մամուլի պատմության մարքսիստական-լենինյան լուսաբսւնոլ-
թյան գործում։ 

Արտաշես Կարինյանը, ինչպես ճիշտ կերպով նկատել է ակադեմիկոս 
Աշոտ Հովհաննիսյանը, քայլող հանրագիտարան էր, թունդ գրքասեր, ժամա-
նակի մեծ մասը նվիրում էր ընթերցանությանը։ Գիրքը նրա համար կյանք էր՛ 
Կարդում էր հումանիտար, գիտատեխնիկական, գեղարվեստական գրականու-
թյուն, գրքերի լուսանցքներում ուշագրավ նշումներ կատարում, գրախոսու-
թյուններ գրում։ Ընթերցողն սպասում էր նրա հուշագրություններին։ 

Մի առիթով Մաքսիմ Գորկին ասել է՝ մարգն ապրում է համակված մի 
քանի կյանքով։ Այդպիսին էր և Արտաշես Կարինյանի անցած ճանապարհը։֊ 

В ноябре 1986 г. исполняется 100-летие со дня рождения видного большеника-
;революционера, партийного п государственного деятеля Закавказья, литературоведа-
марксиста, историка, академика АН Армянском ССР. Героя Социалистического Труда 
Артанкса Баласневнча Карнпяна. 

В статье рассматривается плодотворный жизненный путь профессионального ро-
.волюшюкера из ленинской когорты, неутомимого ученого, журналиста-публициста. 
.Велика заслуга А. Карнпяна в создании и развитии армянской большевистской перио-
.дической печати, литературной критики, в разработке проблем общественно-полити-
ческой мысли, армяно-русских взаимосвязей, в пропаганде мировой культуры, в ча-

.стностг. русской литературы. А. Карошян был одним из первых армянских «прамди-
стов»-1]ублицистов. который в 1912—1914 гг. активно сотрудничал п большевистской 
«Правде». 

Обозным научным трудом А. Карнпяна является двухтомное исследование «Очер-
ки истории армянской журналистики», которое было тепло принято научной общест-
венностью. В статье проанализированы, в части ос га, литературно-критические носле-

.довання академика А. Кариняна. Видный коммунист-ленинец оставил яркий след в 
истории армянской литературы н культуры. 




